
ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia 
Legislative Assembly of Nunavut 
Assemblée législative du Nunavut 

ᑐᓴᒐᒃᓴᖅ 
ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦ ᓄᓇᕗᒥ ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᑎᓪᓗᒋᑦ  

ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 25, 2002) - ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦ ᓄᓇᕗᒥ ᑐᓂᓯᓂᐊᖅᑐᖅ 
ᑐᒡᓕᕆᓕᖅᑕᖓᓂ ᐊᕐᕌᒍᓕᒫᕐᓯᐅᒻᒧᑦ ᐅᓂᒃᑳᓕᐊᒥᓂᒃ ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᕇᓐᓇᖅᑕᖏᓐᓄᑦ 
ᐊᔭᐅᖅᑎᒃᑯᓐᓄᑦ ᔮᓐᓄᐊᕆ 31, 2002-ᖑᓕᖅᐸᑦ. 

ᐃᕙ ᐊᕆᐊᒃ ᑎᒃᑯᐊᖅᑕᐅᓚᐅᕐᓯᒪᔪᖅ ᓄᓇᕗᒥ ᓯᕗᓪᓕᖅᐸᐅᓪᓗᓂ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓂᐊᓕᖅᑎᓪᓗᒍ 
ᑎᓯᐱᕆ 1999-ᖑᑎᓪᓗᒍ. ᐅᓂᒃᑳᓕᐅᖃᑦᑕᖅᑐᖅ ᒪᓕᒐᓕᐅᖅᑎᒃᑯᓐᓄᑦ ᐱᓕᕆᐊᕆᓚᐅᖅᑕᒥᓂᒃ ᐱᓕᕆᐊᒃᓴᕆᔭᖏᑦ 
ᒪᓕᒃᓗᒋᑦ ᐊᑖᓃᑦᑐᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓᓐᓂ. ᒥᔅ ᐊᕆᐊᑉ ᐅᓂᒃᑳᓕᐊᖏᑦ 
ᐊᕐᕌᒍᓕᒫᕐᓯᐅᑎᐅᔪᑦ ᓴᖅᑭᑎᑕᐅᓚᐅᕐᓯᒪᕗᑦ ᑎᑎᕋᕐᓯᒪᔪᑎᒍᑦ ᒪᓕᒐᓕᐅᖅᑎᒃᑯᑦ ᑲᑎᒪᑎᓪᓗᒋᑦ ᓄᕕᐱᕆ 2001-
ᖑᑎᓪᓗᒍ. 

ᒥᔅ ᐊᕆᐊᒃ ᑲᑎᒪᔨᕋᓛᖑᔪᑦ ᓵᖓᓄᐊᕐᓂᐊᖅᑐᖅ ᐅᓪᓛᒃᑯᑦ 9:00-ᒧᐊᒃᐸᑦ ᑐᒃᑐ ᑲᑎᒪᕕᖁᑎᖓᓐᓂᒃ 
ᒪᓕᒐᓕᐅᖅᑎᒃᑯᑦ ᐃᒡᓗᕐᔪᐊᖁᑎᐊᓂ. ᑕᐃᑲᓂ ᑲᑎᒪᔨᕋᓛᓂᒃ ᓵᓐᖓᒃᓯᑎᓪᓗᒍ ᑭᓇᒃᑯᓕᒫᓄᑦ ᑲᑎᒪᓂᐅᔪᖅ 
ᒪᑐᐃᖓᓂᐊᖅᐳᖅ ᑐᓵᔭᖅᑐᕈᒪᔪᓄᑦ ᐊᒻᒪᓗ ᓴᖅᑭᔮᖅᑎᑕᐅᓗᓂ ᐃᖃᓗᐃᑦ ᑕᓚᕖᓴᖓᑎᒍᑦ ᓴᓄ 33-ᑯᑦ ᐊᒻᒪ 
ᓇᓚᐅᑎᒃᑯᑦ ᑐᓴᖅᓴᐅᓗᓂ 93.ᒻᕕᓚ ᓇᓚᐅᑎᖓᒍᑦ. ᐊᔾᔨᖏᑦ ᐅᓄᕐᓯᑎᓯᒪᔪᑦ ᐊᕐᕌᒍᓕᒫᕐᓯᐅᒻᒧᑦ ᐅᓂᒃᑳᓕᐊᖏᑦ 
ᐊᕐᕌᒍᐊᓂ ᑐᒡᓕᐊᓂ ᐊᑐᐃᓐᓇᐅᑎᑕᐅᓂᐊᖅᑐᑦ ᒪᓕᒐᓕᐅᕐᕕᒥ. 

ᒪᓕᒐᓕᐅᕐᕕᒥ. 

ᑐᑭᓯᒋᐊᒃᑲᓐᓂᕈᒪᒍᑉᓯ ᖃᐅᔨᒋᐊᕐᕕᐅᔪᓐᓇᖅᑐᖅ: 
 
ᑑᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑖ: (867) (867)  
ᓱᑲᔪᒃᑯᑦ: (867) (867)  
ᖃᕆᑕᐅᔭᒃᑯᑦ: trose@gov.nu.ca 

 

 


